
                    Болашақ кілті - біліктілік пен білімділік
Инновациялық дәуірге сай болайық: Елбасы Н.Назарбаевтың Қазақ ұлттық университетінде оқыған лекциясына байланысты ой-пікірлер

     Майер А. С.Сейфуллин атындағы Агротехникалық университеттің проректоры:

   - Дәрісте көп нәрсе айтылды. «Жол картасы» бағдарламасының іске асуы, агроөнеркәсіп кешенін дамыту, еліміздің бәсекеге қабілеттілігі, жастардың бойында отансүйгіштік сезім қалыптастыру, осының бәрі қазіргі күн тәртібінде тұрған мәселелелер. Президенттің елімізді инновациялық-индустриялық бағытта дамыту жөнінде айтқан пікірі көпшіліктің көңілінен шықты деп ойлаймын. Өйткені, қазіргі кезде инновациясыз жедел дамуға жету мүмкін емес. Инновация дегеніміздің өзі не десек, ол алдымен адамның жаңаша көзқараста өзінің әлеуетін арттыруы, бәсекеге қабілетті өнім жасап, содан елімізге пайда әкелуі дегенді білдіреді. Біздің оқу орнының студенттері болсын, оқытушы құрамы болсын Президенттің айтқанына сай келу үшін білім алып, жұмыс істеуде деп айта аламын. Жалпы, дәрісте терең сараптамалық ойлар айтылды деп жаңа айттым ғой. Соларды іске асыру тек өзіміздің қолымызда. Бізге сырттан ешкім келіп көмектеспейді, бәрін де өзіміз жасаймыз. 
      Болат Ә.  С.Сейфуллин атындағы Агротехникалық университеттің   студенті: 

     -  Елбасының дәрісінен жақсы әсер алып шықтым. Мұндай студенттерге арналған шаралар қазіргі кезде тек жастарға ғана емес, үлкенді-кішілі азаматтардың бәріне керек нәрсе деп ойлаймын. Дәрісте бүгінгі әлемді шарпыған дағдарыста Президенттің дұрыс бағыт беріп, жастарға көңіл бөлініп, елмізде отансүйгіштік сезімді арттыруда көп жұмыстардың істеліп жатқаны айтылды. Дәріс қызықты да тартымды өтті. Мемлекет басшысының айтуынша, болашақта жастардың бәрі озық технологияны игерген білімді, саламатты, өмір салтын  ұстанған денсаулығы мықты азаматтар болса, еліміз өркендеп, озық мемлекеттердің қатарында жүретін болады. Елбасының ауыл жастарына, ауылдық жерлердегі жағдайларға алаңдап, жанашырлық танытқанының өзі бір бөлек әңгіме. Еліміздің дамуы ауылмен тығыз байланыста. Қазір бүкіл әлемде ауыл шаруашылығының өнімдеріне тапшылық сезілсе, біздегі жағдай мүлдем басқа. Президент осы жағдайды айта келіп, болашақта ауыл шаруашылығы саласын дамытуға қолда бар мүмкіндіктердің бәрі жасалатынын сол арқылы халықтың әл-ауқаты артатынын атап көрсетті.  

     Серікбаев Н. С. Сейфуллин атындағы Агротехникалық университеттің   оқытушысы, ғылым докторы: 

- Елдің ертеңін  ойлайтын адам жастармен көп пікір алмасып, жағдайын біліп отыратыны белгілі. Президенттің осындай кісілігі мен кішілігі мол адам екенін бұрыннан білетінмін. Енді осы дәріс аяқталған соң оған көзім жете түсті. Дәріс бәріміздің де көңілімізден шықты деп ойлаймын. Президент елімізді дамыту бағытында атқарылып жатқан жұмыстарды талқылап, ортаға салды. Соның ішінде 2020 жылға дейінгі инновациялық-индустриялық бағыттағы дамыту бағдарламасы мен қазіргі дағдарыс жағдайында істелініп жатқан шаралар туралы көп нәрсе айтты. 

  Бізге агроөнеркәсіп кешенін  дамыту туралы айтқандары ұнады. Бүгінде елімізде осы саланы жетілдіру үшін мүмкіншіліктің бәрі бар. Бізге қазір ең керегі - ынта мен ықылас, азаматтарға бағыт көрсетіп, әрбір өнімнен пайда табуға болатынын түсіндірді. Дәрістің соңында Президенттің өзі осыны ескертіп айтып өтті. Егер біз бүгін дәулеті мен сәулеті жарасқан ел болсақ, ертең болашақ ұрпақ осыдан үлгі - өнеге алып, жасаған ісімізді әрі қарай жалғастыратын болады, деді. Осы орайда мен ұрпақтар сабақтастығы жақсы болса, еліміздің тәуелсіздігі әрқашан баянды болады дегім келеді. 

Колесник А.  Студент четвертого курса энергетического факультета Казахского агротехнического университета им. С.Сейфуллина

-  Настрой – позитивный.    
      Более полутора тысяч преподавателей и студентов нашего вуза слушали лекцию Президента Нурсултана Назарбаева. Лично мне импонировал позитивный настрой выступления. Казалось, Нурсултан Абишевич обращался конкретно к каждому из нас: «Стране нужны талантливые ученые, работающие в самых передовых научных областях». В словах казахстанского лидера прямо прозвучала надежда на нас, молодых.

         Государство всегда делает шаги в поддержку молодежи. К примеру, только в нынешнем году 17 выпускников поступили в зарубежные вузы по программе «Болашак». Сегодня мы со сверстниками имеем  под рукой новейшее оборудование, прекрасную базу для прохождения практики, у нас строится новый корпус технического факультета. И мы, студенты, в полной мере оцениваем эти усилия. Я – будущий энергетик. Выберу ли по окончании вуза науку? Рассудил так: сначала пойду на производство, в компанию отца, чтобы, так сказать, теорию закрепить на практике, «прощупать» все своими руками. А затем, возможно, настанет время для погружения в исследования.
